
Der Deckel es rund, un mer siiht et dir ahn,

der Spillautomat es langs satt.

RTL-Radio lauf, un du luurs en da Speejel

ovver d’r Thek, nevvenahn klopp wer Skat.

T kutt schon ens anders, ich weil3 dat bringk dir nix,
doch et jeiht wigger, ejal wo du dran driehs,

us schwazz weed himmelblau, dat’es ech keine Wetz,
och wenn du’t hiick noch nit versteihs.

Hey Clara, wo sin die Draum, die du als Kind su off jedraump?
Sinn die ech nit mieh do, oder nur janz deef in dir dren?

Dat me’m Max es wohl vorbei, doch ihr sidd immer noch zwei,
die durch et Laave jonn, durch dick un durch diinn.

Ich weil3 Clara, et letz wat du bruchs,
es ne Typ wie mich nevven dir.

Un im Ahnz, Kind, ich halt mich zorock,
ben jetz stell, kum drink he dat Bier.

Ben jo selvs allein, un weifd noch jenau wie’t wor,
ahn dam Daach wo alles zerbroch.
Ich kann dich verstonn, un wat ich bloR3 sare well,
wenn do wells ben ich fur dich do.

